
   
PËR PUBLIKIM TË MENJËHERSHËM 
20.12.2012 
Zyra për shtyp: +389 2 310 2314  
Celulari: +389 70 367547  
E-mail: bvelickovska@usaid.gov  
http://macedonia.usaid.gov 
Kontakt-informatat për projektin: 
Celulari : +389(0)75 255 899 
E-mail: bdamevska@ceed-macedonia.org.mk  

KOMUNIKATË PËR SHTYP 

USAID e promovon Projektin për ndërmarrjet mikro dhe të vogla   

Sot në Strumicë, USAID e ka promovuar Projektin e ri për ndërmarrjet mikro dhe të vogla, për rajonin 

jug-lindor. Projekti e ndihmon rritjen e sipërmarrësisë dhe ndërmarrjeve mikro dhe të vogla, përmes 
këmbimit të përvojës, punës këshillëdhënëse, përkrahjes së eksportit dhe investimeve.  

 

“Projekti i USAID-it për ndërmarrjet mikro dhe të vogla është mundësi e veçantë për të fituar trajnim 

dhe dituri praktike, shërbime për përkrahjen e biznesit, si dhe kapital financiar në formën më adekuate, 

duke e synuar nxitjen e shkallës më të lartë të rritjes dhe krijimit të vendeve të punës në sektorin e 

ndërmarrjeve mikro dhe të vogla” deklaroi Tatjana Markovska, Specialiste e menaxhimit të projektit në 

Zyrën e USAID Maqedoni për zhvillim ekonomik.  

 

Projekti implementohet nga Qendra për sipërmarrësi dhe zhvillim ekzekutiv (CEED) Maqedoni, që ka 

ofruar trajnime për menaxhim dhe programe të sipërmarrësisë gjatë pesë viteve të kaluara. Projekti 
është përgatitur në mënyrë të posaçme për sipërmarrësit e ndërmarrjeve mikro dhe të vogla, që kanë 

potencial të lartë për zhvillim. Projekti do të implementohet në katër rajone, gjegjësisht në Shkup, 

Pollog, Rajonin e Vardarit dhe Rajonin e jug-lindjes.  

 

USAID krenohet me partneritetin e krijuar me CEED Maqedoni. USAID e ka rritur financimin në nivel 

botëror për organizatat lokale, me qëllim të ndërtimit të kapacitetit të tyre dhe sigurimit të 

qëndrueshmërisë afatgjate. USAID Maqedoni e ka rritur shumën e dedikuar për OJQ-të e Maqedonisë 

prej $700,000 në vitin fiskal 2010 në $3.4 milionë gjatë vitit fiskal 2011. Kjo shumë planifikohet të rritet 

gjatë viteve të ardhshme.  

 
SHËNIM PËR REDAKTORËT: 

CEED Maqedoni është pjesë e rrjetit ndërkombëtar të qendrave të sipërmarrësisë, me zyra në Maqedoni, Serbi, 

Bullgari, Kosovë, Shqipëri, Mal të Zi, Slloveni, Rumani, Poloni, Bosnjë dhe Hercegovinë, Armeni, Banglladesh dhe 

SHBA. CEED ka siguruar 182 trajnime për menaxhim në 24 programe të ndryshme të sipërmarrësisë gjatë pesë 

viteve të kaluara. Përveç kësaj, rreth 18 kompani nga Maqedonia i kanë shfrytëzuar shërbimet tona në Qendrën 

për qasje në tregun e Kosovës. Për më tepër informata vizitoni www.ceed-macedoni.org.  

 

Që nga viti 1993, populli amerikan ka investuar mbi 500 milionë dollarë amerikanë në Maqedoni përmes USAID-it. 

USAID është duke punuar me popullin e Maqedonisë për krijimin e vendeve të punës, përforcimin e institucioneve 

dhe praktikës demokratike, avancimin e edukimit të integruar dhe përgatitjen e nxënësve për forcën e punës. Këto 

nisma e përkrahin tranzicionin e Maqedonisë drejt demokracisë stabile dhe prosperuese. USAID siguron ndihmë 

ekonomike dhe humanitare për më tepër se 100 shtete. Për më tepër informata, ju lutemi vizitoni: 

http://macedonia.usaid.gov/ ose Facebook profilin tonë në http://www.facebook.com/USAIDMacedonia 


